
9. Setgħat Moħbija 
 

 

Il-għolliq jikber ġewwa x-xagħri waħdu, 

u ta’ sbuħitu ħadd ma jagħti kas; 

imma Alla ħabbu u għażlu lsien ta’ kelmtu 

xħin kellem lil Mose’ u għamlu ras. 

 

Il-għolliq biddel ta’ senslietu l-ħdura, 

u tlissen aħmar bħal ilsien in-nar, 

u xegħel u qabad bla ma swied u nħaraq, 

jew sar irmied bħall-ġamar fil-fuklar. 

 

Min jista’ jfisser is-setgħat moħbija 

f’naqra ta’ ħliqa żgħira bħall-għolliq? 

kemm konna nħobbu iżjed lin-Natura 

li konna nafu x’fiha bħall-Ħallieq!  


